
А. Бердибекова, Л.М. Муталиева*, Л.М. Шаяхметова

ҚАЗАҚСТАН РЕСПУБЛИКАСЫ ІШКІ ТУРИСТІК НАРЫҒЫНЫҢ 
ЖАҒДАЯТЫНА ТАЛДАУ

Аннотация. Соңғы жылдары ішкі туризмге сұраныс айтарлықтай өскенімен, 
қызмет көрсету сапасының жақсармағандығы ақиқат. Ішкі туризмнің дамуы 
мемлекеттегі әл-ауқат деңгейіне жағымды әсер етеді, себебі жұмыс орнының, 
жұмыспен қамтылғандардың саны артады, десек те бұл маусымдық әсер болып 
табылады.

Бұл зерттеуде мемлекет резиденттерінен ішінара сауалнама алу тәсілі 
арқылы жүргізілген әлеуметтік зерттеу өткізілді. Сауалнамаға барлығы 1170 
респондент қатысты. Нәтижесінде Қазақстанда саяхаттайтын туристтердің 
неге басымдық беретіні анықталып, елдегі туризм саласының даму жағдайына 
баға беру туралы сұраққа қатысты пікірлері зерттелді, респонденттердің 
әлеуметтік-демографиялық мінездемелеріне анализ жасалды, туристтер 
шығынының орташа бағамы жүргізіліп, резиденттердің Қазақстан ішінде 
саяхаттау жиілігі талданды. 

Мақаланың құндылығы, жүргізілген зерттеу мен белгілі бір материалдарға 
талдау жасау нәтижесінде Қазақстан Респуликасының ішкі туристік нарығы 
жағдаятының толыққанды келбетін қалыптастыруға талпыныс жасалды. 
Зерттеу нәтижесінде көбірек немесе азырақ таңдалатын туризм түрлері, 
таңдаулы көлік, анағұрлым танымал көрнекі жерлер, саяхаттың жиілігі мен 
ұзақтығы және т.б. анықталды. Бұл – шешімі мемлекеттегі ішкі туристік нарық 
қызметіне сұранысты көбейтуге мүмкіндік беретін мәселелерді анықтауға 
көмектесті. 

Түйін сөздер: туризм, нарық, қызметтері, рекреация, конъюнктура, дестина-
ция, демалу, шығын, респонденттер, инфрақұрылым.



272

Bulletin the National academy of sciences of the Republic of Kazakhstan

А. Бердибекова, Л.М. Муталиева*, Л.М. Шаяхметова

Евразийский национальный университет имени Л.Н. Гумилева, 
Астана, Казахстан.

E-mail: liliya-shayahmetova@mail.ru

АНАЛИЗ КОНЪЮНКТУРЫ ВНУТРЕННЕГО ТУРИСТСКОГО РЫНКА 
РЕСПУБЛИКИ КАЗАХСТАН

Аннотация. Хотя за последние годы спрос на внутренний туризм заметно 
возрос, качество оказываемых услуг оставляет желать лучшего. 

Развитие внутреннего туризма положительно влияет на уровень 
благосостояния в стране, так как увеличивается количество рабочих 
мест, число занятых, хотя все это и имеет сезонный характер. В данном 
исследовании проведено социологическое исследование методом выборочного 
опроса резидентов страны, в котором приняли участие 1170 респондентов. В 
результате были определены предпочтения туристов, которые путешествуют 
в Казахстане, а также изучены их мнения по вопросу оценки современного 
состояния развития туристской отрасли страны, проанализированы социально-
демографические характеристики респондентов, произведена средняя оценка 
затрат туристов, проанализирована периодичность путешествий резидентов 
РК внутри Казахстана.

Ценность статьи в том, что в результате проведенного исследования и анализа 
определенных материалов, сделана попытка сформировать полноценную 
картину конъюнктуры внутреннего туристского рынка Республики Казахстан.

В результате исследования определены наиболее и наименее предпо-
читаемые виды туризма, предпочтительный транспорт, наиболее популярные 
достопримечательности, периодичность и продолжительность путешествий и 
т.д. Это позволило выявить проблемы, решение которых позволит в перспективе 
повысить спрос на услуги внутреннего туристического рынка страны. 

Ключевые слова: туризм, рынок, деятельность, рекреация, конъюнктура, 
дестинация, отдых, расходы, респонденты, инфраструктура.

A. Berdibekova, L.M. Mutalieva*, L.M. Shayakhmetova

L.N. Gumilyov Eurasian National University, Astana, Kazakhstan.
E-mail: liliya-shayahmetova@mail.ru

ANALYSIS OF THE CONJUNCTURE OF THE DOMESTIC TOURIST 
MARKET OF THE REPUBLIC OF KAZAKHSTAN

Abstract. While the demand for internal tourism has increased markedly in 
recent years, the quality of the services provided leaves much to be desired. The 

development of internal tourism has a positive effect on the level of welfare in the 
country, as the number of jobs, the number of employed people increases, although 
all this has a seasonal character.

In this study, a sociological survey was conducted by a sample survey of residents 
of the country, which was attended by 1170 respondents. As a result, the preferences 
of tourists who travel in Kazakhstan were determined, and their opinions on the 
issue of assessing the current state of development of the tourism industry in the 
country were studied, the socio-demographic characteristics of the respondents were 
analyzed, an average estimate of tourist spending was made, the frequency of travel 
of Kazakhstan residents within Kazakhstan was analyzed.

The value of the article is that as a result of the research and analysis of certain 
materials, an attempt has been made to form a complete picture of the conjuncture of 
the internal tourist market of the Republic of Kazakhstan.As a result of the study, the 
most and least preferred types of tourism, preferred transportation, the most popular 
attractions, the frequency and duration of travel, etc. were identified. This allowed to 
identify the problems, the solution of which will increase the demand for the services 
of domestic tourism market of the country in the future.

Key words: tourism, market, services, recreation, conjuncture, destination, 
vacation, expenses, respondents, infrastructure.

Кіріспе. Тақырыптың өзектілігі қазіргі кездегі мемлекет саясатындағы 
басым дылық берілетін тапсырмалардың бірі ішкі туризмді дамыту, өзіндік бет-
бейнесін қалыптастыру және туризмнің анағұрлым ұнамды түрлерін анықтау 
болып табылатындығымен байланысты. Берілген зерттеудің мақсаты әлеуметтік 
сауалнама негізінде Қазақстан Республикасының ішкі туристік нарығы жағ-
дая тының толыққанды бейнесін құрастыру болып табылады. Берілген 
мақсатқа жету үшін қазақстандық туризмнің әлеуметтік-демографиялық 
портре тін жасау, танымал туризм түрлері мен туристік қызметтерді көрсетуде 
барлық мүмкіндіктермен жабдықталған аумақтарды таңдау, сондай-ақ туристік 
жерлерді таңдауға әсер ететін негізгі факторларды анықтау; туризм саласының 
дамуына баға беру мен мемлекеттегі туризмнің дамуын тежейтін негізгі 
факторларды анықтау сынды міндеттер қойылды.

Қазақстанның табиғи және мәдени-тарихи байлықтары туризм түрінің 
барлығына дерлігін дамытуға мүмкіндік береді, атап айтсақ, сұранысқа ие 
рекреациялық туризм (демалыс және ойын-сауық туризмі), мәдени-танымдық 
(соның ішінде діни және тауап ету), экологиялық, спорт туризмі, экстремалды 
туризм, емдеу-сауықтыру туризмі және т.б. Алайда мемлекеттегі туризм 
саласының дамуын тежейтін көптеген проблемалар бар. Бұлардың ішіндегі ең 
маңыздысы берілген нарық жағдаятының әлсіз түрде дамуы болып табылады. 
Бұл өз кезегінде мемлекет ішідегі туристік өнімнің әлсіз алға жылжуы мен 
туристік қызметтерге сұраныстың аздығына және т.б. себеп болып отыр.   

Жоғарыда аталған міндеттердің орындалуы ішкі туристік нарықтың даму 
персп ективаларын анықтауға мүмкіндік береді. Зерттеуді жүргізуде қолданыл-

ған әдіс-тәсілдер теориялық әдебиеттерді зерттеуге негізделген. Әлеуметтік 
сауалнаманы, статистикалық материал талдауын, салыстыру тәсілін қолдану 
ішкі туристік нарық дамуын тежейтін негізгі факторларды анықтауға мүмкіндік 
берді.  

Әдебиеттерге шолу. Туризм мәселесі көптеген шетел және отандық 
ғалымдар еңбектерінде қарастырылады. Мысалы, туризм негіздері А.С. Кусков, 
В.Е. Арефьева, Ю.Н. Абабкова, Г.А. Кулманова, О. Беркинбай, М.Н. Аринова 
еңбектерінде; туризм экономикасы Е.И. Богданов жұмыстарында сөз етілген. 
Көптеген зерттеулерде пандемия кесірінен туындаған туризм саласындағы 
өзгеріс мәселелері қарастырылады. Бұл – E.E. Kabanova, E.A. Vetrova, 
T.A. Evstratova сынды зерттеушілердің еңбектері (Kabanova et all, 2022).

Туристік қызметтерді ұсыну мен оларға деген сұраныстағы өзгерістер 
байқалады, туристік нарық субъектілерінің арасындағы қарым-қатынаста 
өзгерістер орын алған, бұл мәселелер Z.A. Ansari, M. Bashir еңбектерінде 
көрініс тапқан (Ansari et all, 2022). Қазақстан туризмінің нарығы бойынша 
мемлекеттік органдар мен кәсіби ассоциациялардың баяндамалары мен есептері 
бар, олардан туризм саласына пандемияның кері әсерін көрсететін белгілі бір 
талдаулар мен статистикалық ақпараттарды табуға болады (2020 және 2021 
жылдың 1-тоқсанындағы туризмнің даму динамикасы. Мәдениет және спорт 
министрінің халық алдындағы есебі, 2021). Алайда әлемдік тәжірибеде ішкі 
туристік нарық жағдаятының көрсетілетін туристік қызметтер тиімділігіне 
әсері туралы сұрақтар аз зерттелген. ҚР-да орын алған жағдаяттағы ішкі туризм 
нарығын дамыту үшін жаңа шешімдерді іздестіру осы мақала тақырыбын 
анықтауға себеп болды. 

Негізгі бөлім: анализ, нәтиже және талқылау.
Соңғы онжылдықтардың ішінде әлемде туризмнің тоқтаусыз өсу деңгейі 

байқалады. Біртіндеп көптеген елдерде туризм жаңа жұмыс орындарын 
ұсыну мен кәсіпорын құру, қызметтер экспорты мен инфрақұрылымды 
дамыту арқылы әлеуметтік-экономикалық даму драйверіне айналып отыр. 
Дүниежүзілік туризм ұйымының(ЮНВТО) ақпараттарына сәйкес, өткен 
ғасырдың ортасынан бастап халықаралық туристік келу мөлшері әлемде 48 
есеге: 1950 жылдағы 25 млн-нан 2019 жылдағы 1,235 млн-ға дейін өскен. 
Алайда 2021 жылдың 5 айындағы деректерге сүйенсек, 2020 жылдың осы 
мерзіміндегі мөлшермен салыстырғанда 147 млн халықаралық келулерге, 2019 
жылдағы көрсеткішпен салыстырғанда, 460 млн-ға аз болған. Коронавирус 
пандемиясына дейінгі кезеңмен салыстырғандағы кему мөлшері 85%-ды 
құрайды. Межеленген жерлердегі халықаралық туризм кірісі 1950 жылдардағы 
2 млрд. доллардан 2017 жылдардағы 1,3 трлн. долларға немесе 650 есеге 
өскен, ал 2020 жылы коронавирус пандемиясының әсерінен халықаралық 
сапар мөлшері миллиардқа немесе 74%-ға, ал сала кірісі 1,3 трлн. долларға 
азайды (Кусков, 2002). Бүгінгі күнге дейін туризмнің жаһандық индустриясы 
әлімдік ЖІӨ-нің 10%, дүниежүзілік экспорт қызметінің 30%, жұмыс орнының 
9 пайызын құраған. Және әлемнің дамыған 30 елінде туризмнің экономикада 
маңызды орын алатынын да атап өту қажет. 

Жаһандық трендтер мен елеулі туристік әлеуетті ескерсек, Қазақстанда 
туристік сала ұзақмерзімді перспективадағы өсудің ұзақмерзімді драйверіне 
айналуы мүмкін және салықтық түсімнің мөлшерін, шетел валютасының 
ағымы мен жұмыс орнын көбейтіп, аралық салаларды дамытады. Сонымен 
қатар, туризм өсудің жаңа драйвері болып қана қоймай, елдің мәдени және 
табиғи мұрасын сақтау мен тиімді пайдалануды бақылауға мүмкіндік ашуы 
ықтимал. 

Дегенмен туристік өнімнің бірегейлігі мен сапасына қарамастан, жоғары 
дамыған инфрақұрылымның болмауы саяхаттан алатын әсерді төмендетеді, 
ал бұл өз кезегінде туристердің ағымын азайтып, ішкі және әлемдік туристік 
нарықтағы Қазақстанның бәсекеге қабілеттілік деңгейін төмендетеді. 
Осылайша бүгінгі күні Халықаралық экономикалық форумда туризмнің даму 
деңгейі бойынша Қазақстан 136 мемлекеттің ішінде 81-орынды иеленген, ал 
туристік саланың ЖІӨ-дегі үлесі 0,9% құрайды, ал Түркиядағы бұл көрсеткіш 
4%-ға тең болса, Малайзияда – 5,2%, БАӘ-де – 4,1%. Қазақстанның туристік 
кластерінің тартымдылығын зерттеу ауқымында Қазақстан Республикасы 
резиденттерінен ішінара сауалнама алу тәсілі арқылы әлеуметтік зерттеу 
жүргіздік. Зерттеуге 1170 респондент қатысты. 

Әлеуметтік сауалнама мақсаты Қазақстанда саяхаттайтын туристердің 
таңдауларын зерттеу және Қазақстанның туристік саласының заманауи даму 
жағдайына баға беру бойынша олардың пікірін алу болып табылды. Зерттеу 
нәтижелері SPSS бағдарламасында өңделді. 

Респонденттердің әлеуметтік-демографиялық мінездемелерін талдай келе, 
сауалнамаға әртүрлі жастағы адамдардың қатысқандығын атап өту қажет 
(1-сурет).

1-сурет – Респонденттердің жас мөлшері бойынша жіктелісі
Ескерту – автор әлеуметтік сауалнама негізінде құрастырды.

Осылайша ҚР резиденттер таңдауының репрезентативтілігі төмендегідей 
жіктелген: сауалнамадан өткендердің көпшілігі (33,8%) 25-39 жастағы топқа 
жатады, 18-24 жастағы респонденттер – 26,5%, 40-55 жас категориясына 
жататындар – 23,2% және 55 жастан асқандар – 16,5%.

Зерттеуге қатысқан адамдарды жынысы жағынан жіктейтін болсақ, 660 
адам (56,4%) – әйелдер, 510 қатысушы (43,6%) – ерлер. 

Әлеуметтік сауалнаманың географиялық тұрғыдан қамтылуы кең 
ауқымды болып табылады. Сауалнамаға Қазақстанның 14 облысынан және 
республикалық маңызы бар екі қала – Астана мен Алматыдан қатысқан. 

Респонденттер саны бойынша бірінші орында Астана қаласы (141 адам), 
екінші орынды Ақмола облысы (107 адам) иеленсе, үшінші орында Оңтүстік 
Қазақстан облысы (94 адам) орналасақан. Респонденттер саны бойынша аз 
қамтылған облыстардың ішінен Солтүстік Қазақстан (51 адам) және Батыс 
Қазақстан (34 адам) облыстарын атап өтуге болады.  

ҚР резиденттерінің Қазақстан аумағында саяхаттау жиілігіне талдау жүргізе 
отырып, көпшілік резидент (45,3%) жылына бір рет, 23,4%-ы – жылына екі рет, 
14,4%-ы – үш айда бір рет, 12,9%-ы – саяхаттамайтыны және 3,9%-ы ай сайын 
саяхаттайтыны анықталды. 

Резиденттердің 23,4%-ы жылына екі рет демалатынын саяхаттың қымбат-
шылығымен байланыстыруға болады. 14,4%-ы үш айда бір рет демалса,  3,9%-
ы ай сайын саяхаттайды және 12,9% респондент мүлде саяхаттамайды. 

ҚР резиденттерінің 32,6%-ының анағұрлым ұзақ саяхаты 4-7 күнді құрайды. 
Екінші орын (22,3% жауап) демалыс күндері жақын маңдағы жерлерге 
саяхаттайтын респонденттерге тиесілі. 

Үшінші орында саяхат ұзақтығы 8-10 күнді құрайтын респонденттердің 
15,9%-ына тиесілі болса, 5,1% респондент қана 15-18 күндік демалысқа қол 
жеткізе алған. 

Сауалнама нәтижесі бойынша, ҚР резиденттерінің ішкі туризмге жұмсаған 
қаражаты бір адамға орта есеппен 70 000 теңгеден бастап (29,7% жауап) 100 000 
теңгеге дейін барады (21,3% жауап). Ең аз мөлшердегі қаражатты, 50 000 
теңгеге дейін, 18,9% респондент жұмсаған, ал ең көп мөлшерде жұмсалған 
қаражат, яғни 200 000 теңге респонденттердің 1,5%-ына тиесілі (2-сурет).

2-сурет – Респонденттердің Қазақстан ішіндегі саяхатқа бір адамға жұмсаған қаражаты
Ескерту – автор әлеуметтік сауалнама негізінде құрастырды.

Респонденттердің туризм түрлері бойынша таңдаулары әртүрлі (3-сурет). 
Респонденттер арасында көп таңдалатын туризмге «3S Tourism (sun, sea, sand)» 
концепциясына құрылған жағажай туризмі (61,5%) жатады. Екінші орынды 
мәдени-танымдық туризм (51,1%) және үшінші орынды экологиялық туризм 
(49,1%) иеленген.

Респонденттер арасында аз таңдалатын туризм түріне ойын-сауық туризмі 
жатады, саяхатшылардың 10,4%-ы ғана таңдаған. Өкінішке орай, керуен 
жолымен жүру туризмі де аз таңдалатындар қатарынан табылды, бұл мәселе 
қажетті инфрақұрылымның болмау себебінен орын алып отыруы мүмкін. 
Тұрғын үйді таңдау кезінде респонденттердің көпшілігі (41,4%) жекелей жалға 
алатын үйлерді таңдайтынын аңғаруға болады (8-сурет). Туыстарының немесе 
достарының үйлерін таңдайтындар 22,6%-ды құрайды. Саяхаттаушылардың 
16,2%-ы саяхат кезінде қонақүйлер мен осы тектес орындарда жайғасады. 
Кемпинг туристердің арасында аз таңдалатын тұрғынжайлардың қатарына 
жатады (4,2%), бұған адамдардың кемпинг туралы аз ақпараттанғандығымен 
және инфрақұрылымның дамымағандығымен байланысты. Ал шетелдік 
туристердің арасында RVбақтар үлкен сұраныста. 

3-сурет – Респонденттер таңдаған туризм түрлері
Ескерту – автор әлеуметтік сауалнама негізінде құрастырды.

Көлік – туризмнің маңызды факторларының бірі. Қазақстан резиденттерінің 
46,2%-ы «қай көлікті таңдайсыз» деген сұраққа «автокөлік» деп жауап берген, 
бұл туристік жерлердегі автокөлік инфрақұрылымының тозғандығына 
қарамастан, аталмыш көліктің жылдамдығымен байланысты болып отыр. 
Пойызбен саяхаттағанды қалайтын резиденттердің үлес салмағы – 29,4%. 
Бұл мәселені «Жолаушылар тасымалы» АҚ-ның қазіргі күні туристер үшін 
Алакөл мен Балқаш сынды туристік орындарға барудың қолайлы жүру 
кестесін құрастырғандарымен байланыстыруға болады. Сондай-ақ, Өскемен-

Жалаңашкөл және Семей-Жалаңашкөл маршруты бойынша пойыз шығару 
жоспарланып отыр. Респонденттердің 14,5%-ы автобусты таңдаса, қалған 9,8% 
турист ұшақпен ұшуды қалаған. Жүргізілген сауалнамаға сәйкес, туристердің 
арасында Қазақстанның ең таңдаулы көрікті жерлері Щучинск-Бурабай 
курорттық аймағы (46,8%), Алакөл (41,1%)  және Балқаш көлі (38,9%) болып 
табылады (4-сурет).

Сондай-ақ, жергілікті тұрғындардың арасында жоғары танымалдылыққа 
Алматы сити-туры (34,8%), Шымбұлақ тау-шаңғы курорты (34,1%)  және 
Каспий теңізі (31,3%) ие. Аз таңдалатындар қатарына Қапшағай мен 
Щучинсктегі ойын-сауық аймағы (10,4%) мен Байқоңыр ғарыш айлағы (9,8%) 
жатады. Әлеуметтік сауалнама негізінде туристік дестинацияларды таңдауға 
әсер ететін негізгі факторлар анықталды. Сауалнама нәтижесі көрсеткендей, ту-
рист тер үшін маңызды факторлардың бірі болып қауіпсіздік (95,4%) табылады. 

4-сурет – Қызығушылық танытылған Қазақстанның көрікті жерлері
Ескерту – автор әлеуметтік сауалнама негізінде құрастырды.

Бұл соңғы екі онжылдықта қауіпсіздік мәселесі үлкен маңызға ие болған-
дығын дәлелдейді, себебі жер-жаһанда өзіміз куә болып отырған террористік 
шабуылдар, жергілікті соғыстар, табиғи апаттар, эпидемиялар көбейген. 

ҚР резиденттері үшін екінші реттік маңыздылыққа демалыстың құны 
(72%) ие болып отыр. Бұл мәселемен ҚР резиденті болып табылмайтын 
51% адам да келіседі, десек те ҚР резиденті болып табылмайтындардың 
15%-ы үшін демалыс құны маңызды факторлардың бірі болып саналмайды 

және маңыздылығы бойынша 6-орынға ие. ҚР резиденттері үшін жергілікті 
халықтың қонақжайлылығы мен кеңпейілділігі маңызды рөл атқарады және 
маңызды факторлардың қатарында үшінші орынды иеленген (67%).

Туристік дестинацияларды таңдауда спорттық кешендер мен емдеу-
сауықтыру шараларына(26,8%) және шоппингке (17,8%) қолжетімділік аса 
маңызды факторлардың қатарына кірмейді. Қазақстанның туристік саласының 
дамуы көпшілік ҚР резиденттері үшін (34,3%) қанағаттанарлық деңгейде болып 
табылады. Респонденттердің 17,2%-ы туризмді төрттік бағамен бағаласа, 
11,6% респондент Қазақстанның туризм индустриясы өте жақсы дамыған 
деп есептейді. Қазақстандағы туризмнің дамуына кедергі болып табылатын 
негізгі факторлар қатарына респонденттердің көпшілігі, атап айтқанда 70,3%-
ы, инженерлік-көліктік инфрақұрылымның сапасыздығын көрсеткен, ал 67,9% 
респондент туристік өнімнің қымбатшылығын атаған (5-сурет). Туристік 
саланың дамуына кедергі келтіретін антирейнгтің қатарына қызмет көрсету 
деңгейінің төмендігін – 61,5%, білікті мамандардың жетіспеушілігін – 59,8%, 
туристік бренді алға жылжытудағы үйлесімді маркетингтік стратегиялардың 
жоқтығын (54,9%) және туристік саланы басқарудағы тиімділіктің төмендігін 
(54,1%) жатқызуға болады. 

5-сурет – Қазақстандағы туризмнің дамуына кедергі келтіретін негізгі факторлар
Ескерту – автор әлеуметтік сауалнама негізінде құрастырды.

Осылайша, тұғындар арасында әлеуметтік сауалнама жүргізудің нәти-
жесі Қазақстан Республикасының ішкі туристік нарығы жағдайының 
толдыққанды келбетін алуға мүмкіндік берді. Әсіресе, қазақстандық туристтің 
демографиялық портреті құрастырылып, көп таңдалатын туризм түрлері мен 

туристік дестинациялар анықталды, сондай-ақ, туристік жерлерді таңдауға 
әсер ететін маңызды факторлар іріктеліп, туристік саланың дамуына баға 
берілді және Қазақстандағы туризмнің дамуына тосқауыл болып табылатын 
маңызды факторлар анықталды, бұл нәтиже болашақта қазақстандық туризмді 
тиімді түрде дамытудың негізгі бағыттарын таңдауда өз септігін тигізеді. 

Қорытынды. Осылайша қазіргі кезде Қазақстанның ішкі туристік нарығы 
мемлекеттің туристік-сауықтыру әлеуетіне негізделеді. Алайда әлеуметтік 
сауалнама негізінде туристік қызметтің ішкі нарығын дамытуда маңызды 
болып табылатын сапалы әрі қызығушылық туғызатын инфрақұрылымның 
аздығы, көрсетілетін қызметтер деңгейінің төмендігі, туризм объектілеріне 
жеткізетін көлікке қолжетімділіктің болмауы, табиғи аймақтардағы эколо-
гиялық жағдайдың нашарлылығы сияқты түйткілді мәселелер анықталды. 
Бұған құқықтық-нормативтік базаның жетілмегендігін, білікті кадрлардың 
жетіспеушілігін, әлсіз маркетингті, аталмыш саланы дамытуға бағытталған 
инвестицияларға қол жеткізетін жағымды кәсіпкерлік ортаның жеткіліксіздігін 
де жатқызуға болады. 

Мемлекеттік-жекеменшік серіктестік жүйесін, әртүрлі салалық бағдарла-
маларды қолдану мен жүзеге асыру арқылы туризм саласын дамытуда белсенді 
саяси шараларды жүргізуді, туризм саласындағы инвестициялық жобаларға 
мемлекеттік қолдау жасауды іске асыру арқылы аталған мәселелердің шешімін 
табуға болады. 

